
 

 
 
Recomendación pola falta de cita para consulta de traumatoloxía no CHUAC tras RM 
 
 

 
 

Santiago de Compostela, 3 de Setembro de 2025 
 

Sr. conselleiro: 

Nesta institución iniciouse expediente de queixa como consecuencia do escrito dun cidadán 
referente á falta de cita para consulta de traumatoloxía no CHUAC tras RM. 

ANTECEDENTES 

No seu escrito, esencialmente, expón o seguinte: 

No se está respetando mi derecho a una asistencia sanitaria por parte del SERGAS puesto 
que llevo más de 212 días esperando a ser evaluado por el especialista tras haber sufrido, 
el pasado mes de noviembre, una rotura de ligamento cruzado anterior y de menisco que, 
siendo una persona en edad laboral activa, me imposibilita tanto ejercer mi profesión como 
las actividades de la vida diaria y ha supuesto la interrupción total de mis ingresos.  

Me he dirigido en varias ocasiones al área sanitaria de A Coruña del SERGAS a través del 
buzón de quejas sin obtener respuesta alguna. La primera fue el pasado mes de enero, 
reclamación por la que aún a día de hoy no he recibido respuesta. Como ni siquiera 
contestaban, en febrero acudí a ustedes (Expediente I.5.Q/4373/25) y consiguieron que se 
tramitara en marzo la resonancia que debía haber sido realizada en diciembre. 
Manifestaron que lo sienten mucho, pero supuso un retraso en mi atención de más de tres 
meses imputable exclusivamente a su ineficacia.  

Desde entonces, desde el 19 de marzo, espero para ser atendido por el especialista de 
rodilla. He remitido dos escritos a través del buzón de quejas: uno al área sanitaria de A 
coruña, que de nuevo no responden, y otro similar a la Conselleria de Sanidade en el que 
me responden que lo sienten mucho pero que eso es competencia del área sanitaria de A 
Coruña (que repito, hasta ahora, nuevamente: guardan silencio).  

Expediente: I.5.Q/6603/25 



 

Ruego intercedan puesto que he tenido que acudir a urgencias varias veces como 
consecuencia del agravamiento de mi lesión, que aun a día de hoy, tras más de 212 días, 
continua sin ser valorada por el especialista de rodilla.  

A queixa foi admitida a trámite e requirimos informe desa administración sobre as cuestións 
promovidas polo interesado. Acusamos recibo do seu informe, no que consta o seguinte: 

Revisada a historia clínica do interesado constátase que en consulta de Traumatoloxía xeral 
do día 22 de abril, é derivado á Unidade de xeonllo, estando rexistrada a solicitude de cita 
na devandita unidade a data 2 de maio, como preferente.  

A alta demanda deste tipo de consultas fai necesario organizar as citas en función do estado 
clínico dos pacientes, o nivel de prioridade establecido polo facultativo solicitante, o tempo 
en espera, a organización interna do servizo e a dispoñibilidade de axendas. 

Neste caso concreto, ao tratarse dunha cita solicitada como preferente o día 2 de maio, 
demos traslado da súa queixa aos responsables de citacións para a súa reevaluación e 
programación en canto consideren. 

ANÁLISE 

Á vista do contido do escrito de queixa, da documentación achegada pola persoa que 
promoveu este expediente e do que se manifesta no informe desa administración, é preciso 
facer as seguintes consideracións: 

O artigo 5.2 da Lei galega 12/2013, de 9 de decembro, de garantías de prestacións sanitarias  
establece que o Servizo galego de Saúde co obxecto de fixar tempos máximos de acceso  ás 
súas prestacións, establecerá un sistema de clasificación en prioridades baseado en aspectos 
clínicos, funcionais e sociais do paciente, este sistema de prioridades condicionará o tempo 
de espera para as diferentes consultas e procedementos no ámbito da saúde. 

No suposto no que nos atopamos consta que o facultativo especialista prescribe o día 2 de 
maio de 2025 cita preferente na unidade de xeonllo para valoración do proceso asistencial.  

Entende esta institución que o facultativo que solicita a derivación a esa unidade específica 
estima pertinente que sexa visto en consulta polo especialista de xeonllo a fin de avaliar con 
precisión o seu estado de saúde. Este facultativo é quen establece o prazo en atención á 
situación clínica do paciente, polo que a citación debe procurar adecuarse a ese período.  



 

CONCLUSIÓN 

Por todo o sinalado ata agora considerase necesario, en aplicación do disposto no artigo 32.1 
da Lei 6/1984, do 5 de xuño, da Valedora do Pobo, facer chegar a ese órgano a seguinte 
recomendación: 

Que se poñan en marcha os mecanismos que sexan necesarios para que a programación 
das citas en atención especializada se realice respectando os tempos asignados polos 
profesionais sanitarios que as indican, e así se faga no presente caso. 

Agradézolle de antemán a acollida ao manifestado nestas resolucións da Valedora do Pobo, e 
recórdolle a necesidade de que no prazo dun mes (art. 32.2), dea conta a esta Institución da 
aceptación da recomendación formulada, de ser o caso, e das medidas adoptadas para darlle 
efectividade, tamén se é o caso. 

Ademais, facémoslle saber que, en aplicación do principio de transparencia, a partir da 
semana seguinte á data na que se ditou a presente resolución, esta incluirase na páxina web 
da institución. 

Reciba un atento saúdo. 

María Dolores Fernández Galiño 
Valedora do Pobo  (en funcións) 


